
odgovorni
majstor
fotografije

Aida Abadzié-Hodzié

istorija fotografije u
BiH tek treba biti na-
pisana. U velikom
broju sacuvanih foto-
grafija nastalih na ovim prosto-
rima naci ¢e se, zasigurno, na
samim pocecima i one poznatih i
nepoznatih autora, putnika i pu-
topisaca koji su prolazili nasim
krajevima u velikom broju na
prijelazu 19. u 20. stoljece, iza-
zvanih daskom “egzoti¢nosti
cudesnog Orijenta”, tako blizu
velikih prijestolnica Evrope,
onim istim daskom koji je razbu-
ktao njihovu mastu pri pogledu
na dekoraciju Bosanskog paviljo-
na na velikoj svjetskoj izlozbi u
Parizu 1900. godine. Fotografi-
jom su se u znacajnoj mjeri bav-
ili i Skolovani, profesionalni fo-
tografi kao i razni drZavni
sluzbenici koji su dosli na ove
prostore u vrijeme austrougar-
ske uprave i kada, u duhu siste-
matizacije i katalogizacije svoj-
stvenom novoj administraciji,
nastaju Citave serije fotografija o
bosanskim ljudima, gradovima,
objektima, nosnjama i obicaji-
ma, kao sto je to, na primjer, na
stotine sacuvanih foto plocCa
Franti$eka Topi¢a, Ceha, bibli-
otekara i fotografa Zemaljskog
muzeja, a Ciji bogati opus danas
¢ini integralni dio etnoloske i ar-
heoloske zbirke ovoga muzeja.

Pred ciljem, 1956.

Starac sa Sokoca, 1958.

Upravo u tom periodu,
tacnije u godini neposrednog
nakon zavrsetka Prvog svjet-
skog rata, roden je u Rogatici
Alija M. AkSamija (1919.). On
ne samo da je danas godina-
graf nego se upravo s njego—
vim imenom i poCecima profe-
sionalnog djelovanja, nakon

Starac iz Zepe, 1965.

skolovanja u Sarajevu i stru-
¢nog usavrsavanja u Beogradu
i SAD-u, otvara historija bh.
fotografije u pravom smislu ri-
jeci, a u njegovom se zivotnom
i umjetnickom putu zatvara
luk nad citavim jednim sto-
lje¢em. Dovoljno je podsjetiti
na Cinjenicu da je Alija Aksa-
mija roden u periodu nedugo
nakon povratka prvih nasih
skolovanih slikara i graficara
sa evropskih likovnih akade-
mija, a da njegovo djetinjstvo
koincidira sa oblikovanjem
modernog izraza i u bh. arhi-
tekturi. Moglo bi se, sa veli-
kom izvjesnosSc¢u rec¢i, da je
upravo ime Alije M. AkSamije,
koji je svoj cjelokupni stvara-
lac¢ki vijek vezao uz rodni kraj,
vazno za upisivanje bh. foto-
grafije u historiju evropske
umjetnicke fotografije i to u
onim godinama kada se inter-
nacionalizirala i tada savre-
mena bh. umjetnost, dizajn i
arhitektura. Potvrda tomu su
njegovo Clanstvo, izmedu os-
talih, u Federaciji evropskih
profesionalnih fotografa (FEP)
i Svjetskom vijecu profesi-
onalnih fotografa (WCPP) kao
i brojne medunarodne nagra-
de i priznanja (kandidat maj-
stora FIAP-a 1958, majstor
umjetnicke fotografije EU-
ROPHOT-a, 1970...), izmedu
kojih se istiCe i nedavna Na-
grada za zivotno djelo u oblas-
ti fotografije, , za najvise stan-
darde u kreativnoj analognoj i
digitalnoj fotografiji* koju mu
je 2008. godine dodijelila
Asocijacija nezavisnih profesi-
onalnih fotografa jugoisto¢ne
Evrope (PPofE), ciji je viSego-
disnji ¢lan, a koja se dodjelju-
je jednom godisnje, jednogla-
snim stavom svih ¢lanova ko-

Romanijac, 1966.

miteta ove asocijacije,
jednom clanu Evropske federa-
cije profesionalnih fotografa.

samo

Autenticni fotograf

Od samih pocetaka svog djelo-
vanja, Alija AkSamija je auten-
ti¢ni fotograf svoga vremena i
svog podneblja i on je to bio i na
ranim fotografijama sa raznih
poslijeratnih politickih mitinga i
proslava u bivsoj zajednickoj
drzavi (iz 50-ih godina 20. sto-
ljec¢a), preko fotografija teferica i
sretnih obitelji iz 60-ih i 70-ih
godina, pa sve do ratnih, 90-ih
godina u Sarajevu. Ali, uvijek i
najizrazenije Alija AkSamija je
fotograf svoga vremena u susre-
tu sa ljudima svoga kraja. Na fo-
tografijama Alije AkSamije, kao
i na grafickim listovima Romana
Petrovica i Karla Miji¢a iz 20-ih
godina proslog stoljeca, iz mape
o BiH ili na nesto kasnijim grafi-
kama Branka Sotre sa ljudima i
maslinjacima Hercegovine, lice
pejzaza potpuno se stapa i slaze
sa licima ljudima koji u njemu
zive stolje¢ima - sa splavarima
Drine, konjusarima bosanskog
brdskog konja i seljanima-
tezacima. Mjeseceva bjelina lica
konjusara Boricke ergele i dubo-
ki, predani pogled starca iz Zepe
na fotografijama Alije AkSamije
kao da €ini vidljivim da mehani-
zam okidanja na fotografskoj ka-
meri nema nisSta zajednicko sa
optikom i mehanikom fotografi-
je i da se ono pozitivisticko-te-
hnicisticko samog medija nekom
¢udnom alhemijom, posred-
stvom fotografa, preobrazuje u
jednu meta-stvarnost. Alija M.
Aksamija nije udaljeni, distanci-
rani, sakriveni promatrac¢ koji
vreba svoj odabrani trenutak:
iako s druge strane objektiva, on

Zaustavljeni trenuci jednog vremena

(Uz 1zlozbu 1 katalog fotografija A

je, naizgled, zajedno sa tim lju-
dima, u njihovim svakodnevnim
razgovorima, brigama i strepn-
jama, poput ToSe Dabca 30-ih
godina, u ciklusu Ljudi s ulice.

“Ovdje i sada” fotografije

Pisuci o fotografskom postup-
ku slavnog francuskog fotografa
Henri Cartier Bressona, Jean
Clair je prisvojio lijepu metaforu
Wirginije Woolf o metodi “usu-
ljavanja izmedu ¢inova” kojom
fotograf nastoji izbje¢i mjesta,
trenutke ili okolnosti u kojima se
zivot zgusnjava ili svezuje suvi-
Se jako ili suvise ocigledno. Ono
svakodnevno i prepoznatljivo u
zivotu fotograf otkriva i ¢ini vi-
dljivim uspjesno se “uvlaceci
izmedu ¢inova”: u nekom slucaj-
nom obliku ili susretu oblika, u
prolaznom rasporedu sjene i sv-
jetla, u konstrukciji elemenata...
AksSamija se prirodno i toplo, sa
prijateljskim voajerizmom, u sa-
svim priblizenom pogledu i ka-
dru “uvla¢i”, medu ribare na
Drini (poput Gojka Sikimica istih
godina, uz rijeku Neretvu),
medu vikendase na splavu,
medu dake na dorucku u Skol-
skom dvoristu, medu umorne
ljude u napuc¢enom kupeu voza,
u pogled borickog arapskog ko-
nja... I pri tome je AkSamija pun
osjecanja i razumijevanja, toplog
humora i prisnosti. On vjeruje,
poput Dorothee Lange, da je
,Ssvaki portret neke druge osobe,

u stvari, autoportret samog fo-
tografa™._

Tako je izvanredno naslutio i
definirao pojam moderniteta
krajem 19. stolje¢a, Baudelaire
je ipak osudivao umjetnost fo-
tografije, pribojavajuéi se da,
svojom masovnom upotrebom,
ne svede umjetnost na (tek) ono
prolazno, sluCajno i trenutno
Sto, rijeCima francuskog pjesni-
ka, Cini tek jedan dio umjetnos-
ti, zaboravljaju¢i ono vjecno i
nepromjenjivo Sto C¢ini njen
drugi dio, dajuci joj onu tajno-
vitu ljepotu Sto jedina moze
pristajati uz dostojanstvo starih
majstora. Tako je smatrao Ba-
udelaire. Nasuprot njemu, De-
gas je bio odusevljen fotografi-
jom,_njenom sposobnoscéu da u
jednom jedinom pogledu odre-
di jedinstvenost nase prisutnos-
ti u svijetu, njenom nespore-
dnom sposobnosc¢u da zabiljezi
‘ovdje 1 sada” realnosti u kojoj
jesmo.

U tom “odlu¢nom trenutku” u
kojem je to ‘ovdje i sada’ trajno
zaustavljeno, u tom isjecku zivo-
ta otrgnutom iz neumitne prola-
znosti, iznova se otkriva ambi-
valentna priroda fotografskog
medija. (Iz)uzeta iz stvarnosti -
fotografska slika daje potpuno
nov identitet toj “uzetoj” slici:
daleke stvari, krajevi i ljudi pos-
taju bliski 1 prisni, a oni poznati
i naoko svakodnevni, ¢udni i da-
leki. Ta “zacudnost” koju dono-
se veliki majstori fotografije, ta

AUTENTIGNO
SVJEDOGANSTVO

U svakoj ¢e buducoj
kulturnoj historiji BiH
fotografije Alije M.
AkSamije imati vaznu
ulogu ne samo zato Sto
su na njima sacuvane
neke vizure i lica kojih
vise nema ili koji su
znacajno izmijenjeni veé
zato Sto je rijec 0

jednom autenticnom
sviedocéanstvu i

“pogledu iznutra”

‘zbiljska nestvarnost’ fotografije
(Roland Barthes), podsjec¢a po-
malo na zagonetku ready-made-
a, kako je to u svojim razmivélja—

njima o fotografiji zapisao Zeli-
mir Koscevic.

Portret nobelovca Ive Andriéa, 1963.

Sve je dvojno u prirodi foto-
grafije: odnos objektivnog i su-
bjektivnog, prisutnog i odsu-
tnog, prolaznog i zaustavljenog.
Fotografija je, tvrdi Susan Son-
tag, elegicna umjetnost, najin-
timniji i najbolniji nac¢in kojim
pratimo stvarnost ljudskog sta-
renja. Ona nema zadacu da otk-

Drinska regata, 1959.

loni smrt nego, upravo supro-
tno, da oznaci njenu prisutnost
u srcu zivota samog, kao ono
Sto mu daje smisao. Snimiti fo-
tografiju, rije¢cima Susan Son-
tag, znaci ucestvovati u smrt-
nosti, u promjenjivosti neke
osobe, u prolaznosti nekog tre-
nutka. I u tom je osjecanju i
uvjerenju Alija AkSamija maj-
stor “odabranog trenutka”: tu
‘zacudnost’ susreta prolaznog i
vje¢nog on prepozanaje u opu-
Stenom, svakodnevnom razgo-
voru dviju prijateljica na ulici, u
nestasnom grudanju djece je-
dnog zimskog dana, u osmijehu
Zzene za volanom u fi¢i go-
razdanske registracije na jednoj
benzinskoj postaji ranih 70-ih
godina proslog stoljeca, u pore-
danim nizovima polovnih cipela
Bata-Borovo... U tom "“patosu
proslog vremena” koji neumi-
tno osje¢amo pred tim licima i
mjestima, fotografija se javlja
kao “"minulo prisustvo”: izravno
i zivo svjedoci o onome Cega vi-
Se nema, ali sasvim istinito.

Stvarnost napisana
svjetlom

Ali, da je fotografija prven-
stveno pisanje svjetlom, i onda
kada egzaktno dokumentira lice
i onda kada se rastvara u bjelini
zimskog pejzaza, Alija M. Aksa-
mija istice svojim elementarnim
i iskonskim fotografskim ner-
vom. On se budi u iznenadnom
pogledu sa prozora, u iznena-
dnom prizoru dva turbana: pri-
zor, naoko, sasvim uobicajen i
svakodnevan. Ali, bjelina namo-
tanog platna Sto se, iz pticje
perspektive, poput bijelih kru-
gova snazno suceljava sa nepro-
zirnim sjenama prolaznika, pos-
taje jedna nova tema, jedan no-
vi izazov i oku koje gleda i oku
koje misli i u tome se otkriva os-
jetljivost autorovog duha i viso-
ke rezonance njegovih unutras-
njih titraja.

Takav je i u susretu sa priro-
dom. Uz ljude, najc¢escéi motiv na
fotografijama Alije Aksamije je

bosanski pejzaz - rijeka Drina,
drvece uz rijeku, obradena polja,
Boricka ergela, snjezne padine.
Taj je pejzaz istovremeno stva-
ran i autentican, ali i uzvisen i
svet. Stijene uz rijeku postaju
“okamenjenom simfonijom”, a
ispucani mulj rijeke Drine line-
arnom “arabeskom”. Upravo u
susretu sa prirodom, najcesce se
budi eksperimentalno-istraziva-
¢ki impuls AkSamijine fotografi-
je, promisljanje prirode samog
medija, njegovih beskrajnih
izrazajnih moguc¢nosti - od finih
tonskih valera u stupnjevima
bjeline na ciklusu “Snjeznih gra-
fika”, preko gustih grafizama ko-
je stvaraju obradena polja, sta-
bla Suma i isprepletene grane
vocnjaka pa sve do kontrasta ra-
zlic¢itih faktura.

Kada ¢e se jednom sastavljati
historija bh. fotografije, od Alije
Aksamije, preko Gojka Sikimica,
Danila Krstanovi¢a, Kemala
Hadzi¢a, Milomira Kovacevic¢a
Strasnog, pa sve do mladih gen-
eracija - Damira §agolja, Deja-
na Veki¢a, Almina Zrne, Tarika
Samaraha..., da spomenemo tek
neka od znacajnih imena, ime
Alije AkSamije nesumnjivo ¢e u
tom nizu imati srediSnje mjesto.
Ako su u suvremenoj historio-
grafiji ve¢ odavno pisma, raz-
glednice, intimni dnevnici otvo-
rili mogucénost novih interpreta-
cija, a ta ‘historija s margina’
postala punovrijednim izvorom
spoznaja o jednom vremenu i
njegovim ljudima, tada je sa-
svim sigurno da ¢e u svakoj bu-
ducoj kulturnoj historiji BiH fo-
tografije Alije M. AkSamije ima-
ti vaznu ulogu ne samo zato Sto
su na njima sa¢uvane neke vi-
zure i lica kojih vise nema ili ko-
ji su znacajno izmijenjeni vec
zato Sto je rijeC o jednom aut-
enticnom svjedocCanstvu i “po-
gledu iznutra” u kojem se isto-
vremeno zrcali i sjajno nadopu-
njuje historija jednog turbulen-
tnog stoljec¢a i duboko razumi-
jevanje 1 znanje jednog po-
svecenog i odgovornog majsto-
ra fotografije.



